
TYD: 2 uur

PUNTE:  120




INSTRUKSIES:

· In hierdie vraestel moet u VIER vrae beantwoord.

· In Afdeling A moet u TWEE vrae beantwoord.

· In Afdeling B moet u EEN vraag beantwoord, en in Afdeling C ook net EEN vraag.

· Nommer die vrae in ooreenstemming met die nommers op die vraestel.

· Al die vrae is gelykwaardig en tel elk 30 punte.

AFDELING A

Poësie – Twintigste eeu

Beantwoord TWEE vrae in hierdie Afdeling.

VRAAG 1

Breyten Breytenbach

1.1 Breyten Breytenbach het onder invloed van o.a. die Nederlandse Vijftigers, met die sterkste nuwe stem, nuwe moontlikhede oopgeskryf in Afrikaans.  Sy werk het radikaal verskil van ander tydgenote t.o.v. tegniek, vorm en temas.

Bespreek hierdie drie onderwerpe ten opsigte van elkeen van die volgende gedigte:

wat die hart van vol is

Slaap klein beminde

tot siens, Kaapstad








  3x5 =


(15)



1.2 Protes, nostalgie en hartseer kombineer in baie van Breytenbach se bundels, en verleen besondere patos aan gedigte wat opgedra is aan sy ouers.

Bespreek hierdie temas met spesifieke verwysing na die volgende gedigte:


Die hand vol vere

Brief van hul vakansie

Vir u kan ek nie ’n bitter vers skryf nie





  3x5 =
VRAAG 2

Elizabeth Eybers

Elizabeth Eybers, wat reeds in 1936 as digter debuteer, lewer ’n verstommende bydrae tot die Afrikaanse letterkunde van hierdie eeu.

2.1 Watter tema is deurlopend aanwesig in al haar werk?

2.2 Elizabeth Eybers het deel gevorm van daardie groep sterk individualiste wat bekend sou staan as die Dertigers.  Noem ten minste TWEE digters van hierdie groep.

2.3 Identifiseer ten minste VIER stadia wat in haar werk gereflekteer word en

ook die bundels wat kenmerkend was van elke spesifieke stadium.

  4x4 =

2.4 Kies enige TWEE van die stadia wat u identifiseer en skryf kernagtige, betekenisvolle aantekeninge daaroor.  U moet in u bespreking verwys na


gedigte en krediet sal gegee word vir die insig wat u toon. 


  2x5 =

VRAAG 3

N.P. Van Wyk Louw
N.P. van Wyk Louw word beskou as die leidende figuur van sy generasie en een van die heel grootste persoonlikhede wat die Afrikaanse letterkunde ooit geken het.

3.1 Beskryf kortliks sy agtergrond en die bydrae wat hy gelewer het tot die Afrikaanse letterkunde.

3.2 Verduidelik die titel van die bundel Tristia (1962) en die toepaslikheid daarvan.

3.3 Aspekte wat deurgaans voorkom in sy werk is lewensvraagstukke, en in die bundel Tristia (1962) word hierdie vraagstukke verder ondersoek.

Skryf kortliks aantekeninge oor die stemminge soos ons dit in Tristia teëkom.  Bespreek DRIE van onderstande stemminge en motiveer u standpunte deur te verwys na gedigte uit Tristia.
(15)

(2)

(2)

[30]

Weemoed

Sinloosheid

Digterskap

Vaderland

Verhouding tot mens, wêreld en God 





  3x5 =

TOTAAL VIR AFDELING A:

AFDELING B

Prosa

In hierdie Afdeling moet u EEN vraag doen.

VRAAG 4
Jeanne Goosen

4.1 Van Jeanne Goosen se monoloë uit Gelyke Kans kan gesê word dat die verteller voortdurend “beheerde histerie” oordra.  Dit kan egter met reg beskou word as ’n betekenisvolle bydrae tot die tagtiger-/negentigerjare se aktualiteitsliteratuur.

Bespreek Gelyke Kans as ’n voorbeeld van aktualiteitsliteratuur.

4.2 Skryf kort antekeninge oor die volgende aspekte van haar werk op grond van Gelyke Kans of enige van haar romans of kortverhale wat van toepassing is:

Afwisseling van uitbarsting en kalmte, intellek en emosie;

Fyn taalbeheer;

Individuele stempel en uitgesprokenheid;

Skreiende realisme;

Pretensieloosheid.








  5x5 =

VRAAG 5

Aucamp en Rabie

5.1 Hennie Aucamp se bundel Wolwedans word soms beskryf as lighartig; dit is


egter ook ’n meesterlike satire van die hele skouspel van menswees en spesifiek Afrikaner-wees.

Bespreek EEN van Aucamp se kortverhale om hierdie stelling te illustreer.

5.2 Soos Aucamp die menslike kondisie en samelewing oopvlek, is dit ook ’n onderwerp wat Jan Rabie op sy eie unieke wyse ondersoek.

Skryf kort aantekeninge oor Drie Kaalkoppe eet Tesame waarin u die eksistensiële inslag bespreek en kommentaar lewer oor die surrealistiese beelding.

TOTAAL VIR AFDELING B:
(15)

AFDELING C

DRAMA

U moet EEN vraag in hierdie Afdeling doen.

VRAAG 6

Bacchus in die Boland

6.1
Deur ’n verskeidenheid drama-tegnieke word die karakters in Bacchus in die Boland gestroop van pretensie en ontbloot met al hulle menslike gebreke.


Bespreek die belangrike rol wat die komiese in die drama vervul.

6.2 Wat word bereik met die doeblering van rolle?

6.3 Hoe verloop die tussenspel tussen binne- en buitedrama?

6.4 Kies ’n situasie uit die drama wat hom daartoe leen om die spel tussen skyn en syn te illustreer.

6.5 Beskryf die karakters en die subtiele woordspel ten einde die vernuf van die dramaturg oor te dra.

VRAAG 7

Die Keiser se Nuwe Klere
In die drama, Die Keiser se Nuwe Klere, word gesinspeel op korrupsie, mag en manipulering wat deel vorm van ’n politieke bestel.  Die rol van menslike swakhede soos ydelheid en oneerlikheid verdiep die komiese en tegelyk ook die tragiese aspekte van die drama.

Bespreek die drama deur na die volgende aspekte te verwys:

7.1 Die belang van die Hofnar in die ironiese opset

7.2 Rol binne ’n rol

7.3 Deelname van die gehoor in die komplot

7.4 Dialoog en humor

TOTAAL VIR AFDELING C:

TOTAAL:
(5)

(5)

